२०६८ साल माघ २६ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा देहायबमोजिम छ-
1. मं.प.को मिति २०६८।९।२८ को बैठकबाट "विगतको जनयुद्ध (द्वन्द्व) कालमा स्थानीय जनसत्ताद्वारा पारित गरिएका लिखतहरुलाई रजिष्ट्रेशन (पारित) गर्ने र त्यस्तो लिखतमा लाग्ने रजिष्ट्रेशन दस्तुर छूट दिने विषयको भूमिसुधार तथा व्यवस्था मन्त्रालयको प्रस्तावमा कानुनी तथा प्रक्रियागत विषय मन्त्रालय आफैले मिलाउने र आगामी ३ महिनाभित्र कार्यसम्पन्न गर्ने गरी लिखतमा लाग्ने रजिष्ट्रेशन दस्तुर छुट दिने" निर्णय भएकोमा नेपाल सरकार, मन्त्रिपरिषद्को निर्णय कार्यान्वयन नगर्न सम्मानित सर्वोच्च अदालतले स्थगन आदेश जारी गरेको र त्यस सम्बन्धमा विपक्षी दलहरूले समेत व्यवस्थापिका-संसद्को बैठक अवरूद्ध  गरिरहेको  सन्दर्भमा  मन्त्रिपरिषद्को  मिति २०६८।९।२८ को उक्त निर्णय कायम नरहने र कार्यान्वयन नगर्ने । द्वन्द्वकालदेखिका किसानहरूका उक्त समस्या सकारात्मक ढङ्गले समाधान गर्न सरकारले एक साताभित्र आवश्यक व्यवस्था गर्ने । 
2. पारस्परिक कानुनी सहायता सम्बन्धमा व्यवस्था गर्न बनेको विधेयक र सपुर्दगीसम्बन्धी कानुनलाई संशोधन र एकीकरण गर्न बनेको विधेयक व्यवस्थापिका-संसदमा कानुन तथा न्याय मन्त्रीको तर्फबाट माननीय ऊर्जामन्त्रीले पेश गर्ने ।
3. सङ्गठित अपराध निवारण गर्ने सम्बन्धमा व्यवस्था गर्न बनेको विधेयक व्यवस्थापिका-संसदमा माननीय उपप्रधानमन्त्री एवं गृहमन्त्रीले पेश गर्ने ।
4. भूमिसुधार तथा व्यवस्था मन्त्रालय-फिलिपिन्समा हुने जग्गा सम्बन्धी विषयमा अनुभव आदान-प्रदानको लागि माननीय मन्त्री तथा सचिवलाई भ्रमणमा जान स्वीकृति दिने ।
5. वाणिज्य तथा आपूर्ति मन्त्रालय-पेट्रोलियम पदार्थको आपूर्ति सुचारु गर्न नेपाल आयल निगम लिमिटेडलाई रकम उपलब्ध गराउने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६८ साल माघ २४ गते मंगलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा देहायबमोजिम छ-
1. अर्थ मन्त्रालय- सुन तथा चाँदीको भन्सार महसुल दरमा वृद्धि गर्ने ।
2. विषयको उद्योग मन्त्रालय-कम्पनी रजिष्ट्रारको कार्यालयलाइ Corporate Register Forum (CRF) को सदस्य बन्न स्वीकृति दिने ।
3. कृषि तथा सहकारी मन्त्रालय-सप्तकोशी बाढीपिडीत पुनस्थापना कार्यालयका लागि अस्थायी दरवन्दी सृजना गर्ने।
4. गृह मन्त्रालय-२०६९ सालमा दिइने सार्वजनिक एवं पर्व बिदा र कार्यालय समय निर्धारण गर्ने ।
5. गृह मन्त्रालय-विपद् पश्चातको शव व्यवस्थापन सम्बन्धी मार्गदर्शन २०६८ स्वीकृत गर्ने विषय मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने । 
6. गृह मन्त्रालय-जग्गाको भोगाधिकार उपलब्ध गराउने (जिल्ला प्रशासन कार्यालय, मनाङको जग्गा जिल्ला खेलकुद विकास समिति, मनाङलाइ) ।
7. गृह मन्त्रालय-दलित र गैरदलितवीचको अन्तरजातीय विवाह प्रोत्साहन अनुदान वितरण गर्ने ।
8. गृह मन्त्रालय-लेवनान सरकारद्वारा प्रदान गरिने Military Appreciation Medal ग्रहण गर्न सहायक रथी विनोदकुमार श्रेष्ठलाइ स्वीकृति दिने ।
9. गृह मन्त्रालय-नेपाल प्रहरी तर्फबाट हाइटीस्थित MINUSTAH मिसनमा कार्यरत Formed Police Unit १४ औ समुहको अध्ययन तथा मेडल परेडमा प्र.अ.म.नि. प्रकाश कुँवरको मनोनयन स्वीकृत गर्ने ।
10. भूमिसुधार तथा व्यवस्था मन्त्रालय-मुक्त कमैया पुनःस्थापन समस्या समाधान आयोग (गठन) (नवौ संशोधन) आदेश, २०६८ स्वीकृत गर्ने ।
11. भूमिसुधार तथा व्यवस्था मन्त्रालय-झापा जिल्ला शान्तिनगर गाउँ विकास समिति अन्तरगत बसोवास गरेका बसोवासीहरुको जग्गा दर्ता सम्बन्धी समिति गठन आदेश, २०६८ मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।
12. भूमिसुधार तथा व्यवस्था मन्त्रालय-जि.पी. कोइराला सेण्टर फर डेमोक्रेसी पिस एण्ड डेभलोपमेण्ट,  मण्डिखाटार काठमाण्डौले पारीत गराई लिने दानपत्रको लिखतमा लाग्ने रजिष्ट्रेशन दस्तुर छुट दिने ।
13. भौतिक योजना तथा निर्माण मन्त्रालय-कुलेखानी भिमफेदी सुरुङ्ग मार्ग सार्वजनिक नीजि साझेदारीमा निर्माण गर्न BOT मा सूचीकृत गरी विस्तृत पिरयोजना प्रतिवेदन तयार गर्ने कार्य अगाडि बढाउन स्वीकृति प्रदान गर्ने ।
14. महिला, बालबालिका तथा समाज कल्याण मन्त्रालय-निजामती कर्मचारीका शिशुहरुका लागि सिंहदरबारस्थित शिशुस्याहार केन्द्र सञ्चालन गर्ने विषय मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने । 
15. महिला, बालबालिका तथा समाज कल्याण मन्त्रालय-कतारमा हुने Third NAM Ministerial Meeting on the Advancement of Women मा भाग लिन मा.मन्त्रीलाइ पठाउने ।
16. रक्षा मन्त्रालय-पदावधि (महासेनानी ईश्वर हमाल समेतको]) थप गर्ने ।
17. रक्षा मन्त्रालय-नेपाली सेनामा रिक्त महासेनानी पदमा प्रमुख सेनानी आनन्द कुमार अधिकारीको पदोन्नति गरी पदस्थापन गर्ने ।
18. वन तथा भू–संरक्षण मन्त्रालय-श्री न १९ बाहिनी अड्डा, तुलसीपुर, दाङको लागि वन क्षेत्रको जग्गा उपलब्ध गराउने ।
19. वाणिज्य तथा आपूर्ति मन्त्रालय-पाकिस्तानमा हुने SAFTA Ministerial Council (SMC) को वैठकमा मा.मन्त्रीले भाग लिने ।
20. विज्ञान तथा प्रविधि मन्त्रालय-अष्ट्रियामा हुने IAEA को Asia and the Pacific National Liaison Officers को बैठकमा भाग लिन सचिवलाइ स्वीकृति दिने ।

21. शान्ति तथा पुनर्निर्माण मन्त्रालय- मा. मन्त्रीको नेतृत्वमा उत्तरी आयरल्याण्डको अध्ययन भ्रमणमा जान स्वीकृति दिने ।
22. स्वास्थ्य तथा जनसङ्ख्या मन्त्रालय-नयाँदिल्लीमा हुने Consultative meeting on the nomination process of the Regional Director by the  Regional Committee विषयक कार्यक्रममा सहभागी हुन सचिवलाइ पठाउने ।
23. राष्ट्रिय योजना आयोगको सदस्य पदमा डा. अब्दुल रहीम मिकरानीलाई नियुक्त गर्ने । 
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६८ साल माघ १९ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा देहायबमोजिम छ- 
1. वाणिज्य तथा आपूर्ति मन्त्रालय- पेट्रोलियम पदार्थको आपूर्ति सुचारू गर्न नेपाल आयल निगम लिमिटेडलाई नागरिक लगानी कोषबाट ऋण उपलब्ध गराउने ।
2. वाणिज्य तथा आपूर्ति मन्त्रालय- न्युन आय भएका विद्यार्थी, किसान र ग्रामिण भेगमा बसोबास गर्ने विपन्नवर्गलाई राहत सहुलियत प्रदान गर्न अध्ययन कार्यदल गठन गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६८ साल माघ १७ गते मंगलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा देहायबमोजिम छ-
1. प्रधानमन्त्री तथा मन्त्रिपरिषद्को कार्यालय- राष्ट्रपति तथा उपराष्ट्रपतिको पारिश्रमिक, सेवाको शर्त र सुविधासम्बन्धी व्यवस्था गर्न बनेको विधेयक व्यवस्थापिका-संसद्‌मा पेश गर्ने विषय मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने । 
2. प्रधानमन्त्री तथा मन्त्रिपरिषद्को कार्यालय-प्रधानमन्त्री तथा मन्त्रिपरिषद्को कार्यालयको प्रोत्साहन भत्ता स्वीकृत गर्ने ।
3. अर्थ मन्त्रालय-विद्यालय क्षेत्र सुधार कार्यक्रम कार्यान्वयन तथा निरन्तरताको लागि डेनमार्क सरकारबाट प्राप्त हुने अनुदान सहायता स्वीकार गर्ने ।
4. अर्थ मन्त्रालय-बैदेशिक सहायतामा संचालित आयोजनाहरूको कार्य सम्पादनस्तर सुधार सम्बन्धी बैठक (Nepal Portfolio Performance Review Meeting) ले पारित गरेको कार्ययोजना स्वीकृत गर्ने ।
5. अर्थ मन्त्रालय-विद्यालय क्षेत्र सुधार कार्यक्रम अन्तर्गत आधारभूत शिक्षा सुधार परियोजना कार्यान्वयन गर्न जापान सरकारबाट प्राप्त अनुदान सहायता स्वीकार गर्ने ।
6. अर्थ मन्त्रालय-जग्गाको स्वामित्व हस्तान्तरण (जिल्ला प्रशासन कार्यालय, सुनसरीबाट कोष तथा लेखा नियन्त्रक कार्यालय, सुनसरीमा) गर्ने ।
7. ऊर्जा मन्त्रालय-लोडसेडिङ्ग न्यूनीकरण कार्ययोजना, २०६८ स्वीकृत गर्ने ।
8. महिला, बालबालिका तथा समाज कल्याण मन्त्रालय-बालअधिकार सम्बन्धी महासन्धि, १९८९ को आवधिक प्रतिवेदन मन्त्रिपरिषद् विधेयक समितिमा छलफल गरी समितिको निर्णयबमोजिम गर्ने ।
9. महिला, बालबालिका तथा समाज कल्याण मन्त्रालय-कास्की जिल्लाको सराङ्गकोट बाल सुधार गृह सञ्चालन गर्ने विषय मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।
10. वन तथा भू-संरक्षण मन्त्रालय-हेटौंडा-बर्दघाट २२० के.भी. प्रसारण लाइन आयोजनाको लागि वनको जग्गा उपलब्ध गराउने ।
11. वन तथा भू-संरक्षण मन्त्रालय-संयुक्त अधिराज्यमा हुने वन सुशासन सुधार प्रशिक्षण कार्यक्रम र लन्डन चाटम हाउस अवैध वनकटानी अपडेट कार्यक्रममा विशिष्ट अतिथिवक्ताको रूपमा सचिवले भाग लिने ।
12. वाणिज्य तथा आपूर्ति मन्त्रालय-राष्ट्रिय योजना आयोगका उपाध्यक्षको संयोजकत्वमा पेट्रोलियम पदार्थको आपूर्ति व्यवस्थापन र मुल्य निर्धारणसम्बन्धी उच्चस्तरीय समिति गठन गर्ने ।
13. वाणिज्य तथा आपूर्ति मन्त्रालय-पेट्रोलियम पदार्थको आपूर्ति सुचारु गर्न नेपाल आयल निगम लिमिटेडलाई ऋण लगानी स्वरुप २५ करोड रूपैयाँ उपलब्ध गराउने ।
14. विज्ञान तथा प्रविधि मन्त्रालय-सरकारी निकायको वेबसाईट निर्माण तथा व्यवस्थापन सम्बन्धी निर्देशिका, २०६८ स्वीकृत गर्ने ।
15. श्रम तथा यातायात व्यवस्था मन्त्रालय-वैदेशिक रोजगार नीति, २०६८ मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।
16. स्वास्थ्य तथा जनसङ्ख्या मन्त्रालय-Project Finance Agreement मा हस्ताक्षर गर्ने विषय मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।
17. निजामती किताबखानाको मिति २०६८।१।२२ को पत्रबाट जानकारी गराइएअनुसार महिला, बालबालिका तथा समाज कल्याण मन्त्रालयका सचिव श्री आनन्दराज पोखरेलको उमेरको हदको कारणबाट मिति २०६८।१०।१९ देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको उज्ज्वल भविष्यको कामना गर्ने ।
18. निजामती किताबखानाको मिति २०६८।१।७ को पत्रबाट जानकारी गराइएअनुसार कृषि तथा सहकारी मन्त्रालय अन्तर्गत पशुसेवा विभागमा कार्यरत राजपत्राङ्कित विशिष्ट श्रेणीका अधिकृत श्री अरूण शंकर रन्जित उमेरको हदको कारणबाट मिति २०६८।९।२४ देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको उज्ज्वल भविष्यको कामना गर्ने ।
19. व्यवस्थापिका-संसद्, सार्वजनिक लेखा समितिको च.नं. १८२ मिति २०६८।९।११ को "निर्णय कार्यान्वयन" विषयको पत्रको व्यहोरा माननीय मन्त्रीज्यूहरूलाई अवगत गराइयो ।
20. निजामती सेवा ऐन, २०४९ को दफा १८ को उपदफा (२) बमोजिम गठित समितिको सिफारिशमा नेपाल सरकारको निजामती सेवाका राजपत्राङ्‍कित विशिष्ट श्रेणीका अधिकृतहरू (सचिव जयमुकुन्द खनालसमेत २२ जना) लाई सरुवा तथा पदस्थापना गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६८ साल माघ १२ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा देहायबमोजिम छ-
1. प्रधानमन्त्री तथा मन्त्रिपरिषद्को कार्यालय-सार्वजनिक खरीद ऐन, २०६३ बमोजिम गठित पुनरावलोकन समितिका अध्यक्षको पदावधि एक कार्यकाल थप गर्ने ।
2. प्रधानमन्त्री तथा मन्त्रिपरिषद्को कार्यालय-माघ ११-१३,२०६८ सम्म न्यूयोर्कमा हुने Zero Draft of the Outcome Document on Sustainable Development विषयक बैठकमा राष्ट्रिय योजना आयोगका उपाध्यक्षलाइ पठाउने ।
3. "सुशासन कार्ययोजना, २०६८" स्वीकृत गर्ने ।
4. अर्थ मन्त्रालय-विद्यालय क्षेत्र सुधार कार्यक्रमका लागि एशियाली बिकास बैंकबाट प्राप्त हुने अनुदान सहायता स्वीकार गर्ने । 
5. अर्थ मन्त्रालय-निक्षेप सुरक्षण कोष ऐन, २०६८ को विधेयकको मस्यौदालाई व्यवस्थापिका-संसदमा प्रस्तुत गर्न सैद्धान्तिक स्वीकृति दिने ।
6. अर्थ मन्त्रालय- सार्वजनिक संस्थान निर्देशन बोर्ड (गठन तथा कार्य संचालन) आदेश, २०६८ बमोजिम सार्वजनिक संस्थान निर्देशन बोर्डको अध्यक्ष पदमा श्री विमलप्रसाद वाग्ले तथा सदस्यहरूमा डा. लक्ष्मीभक्त शिल्पकार, ई. राजेश्वरप्रसाद शर्मा, डा. सीताराम अर्याल र नारायण बजाजलाई नियुक्त गर्ने ।
7. अर्थ मन्त्रालय-आर्थिक विकास र समृद्धिको तत्कालीन कार्ययोजना उपर सैद्धान्तिक स्वीकृति दिने ।
8. कृषि तथा सहकारी मन्त्रालय-राष्ट्रिय बीऊ बिजन कम्पनी लिमिटेडका तत्कालीन प्रवन्ध संचालक ननु झालाई निलम्वन गर्ने ।
9. गृह मन्त्रालय-संयुक्त राज्य अमेरिकामा हुने Near East South Asia Senior Executive Course 01-12 विषयक तालीम कार्यक्रममा मनोनयन स्वीकृति (मुख्य अनुसन्धान निर्देशक श्री मोतीवहादुर गुरुङ्गलाई) गर्ने ।
10. परराष्ट्र मन्त्रालय-काठमाण्डौं उपत्यकाभर कन्सुलर क्षेत्र रहने गरी विदेशी अवैतनिक महाबाणिज्यदूत/वाणिज्यदूत (सुमीतकुमार अग्रवालसमेत) नियुक्त गर्ने ।
11. भूमिसुधार तथा व्यवस्था मन्त्रालय-ब्रम्हस्थानी चेतनशील समाज, नयाँवानेश्वर काठमाण्डौले पारीत गराई लिने राजिनामाको लिखतमा लाग्ने रजिष्ट्रेशन दस्तुर छूट दिने ।
12. भौतिक योजना तथा निर्माण मन्त्रालय-Bus- Lay- Bye निर्माण गर्ने प्रयोजनार्थ सडक विभागलाइ जग्गा उपलव्ध गराउन स्वीकृति प्रदान गर्ने ।
13. महिला, बालबालिका तथा समाज कल्याण मन्त्रालय-आवासीय बालगृहको सञ्चालन तथा व्यवस्थापनसम्बन्धी मापदण्ड-२०६८ मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने । 
14. रक्षा मन्त्रालय-नेपाली सेनामा रिक्त साधारणतर्फको सहायकरथी पदमा (महासेनानी अरुण घलेलाई) पदोन्नति तथा पदस्थापन गर्ने र सहायकरथीहरु (सहायक रथी राजेन्द्रबहादुर कार्कीसमेत) २ जनालाई सरुवा गर्ने ।
15. रक्षा मन्त्रालय-नेपाली सेनामा रिक्त महासेनानी ३ पदमा (प्रमुख सेनानी प्रमोद कार्कीसमेतको) पदोन्नति गरी पदस्थापन गर्ने र हाल विभिन्न युनिटमा कार्यरत ८ जना महासेनानीहरुको अन्य युनिटमा सरुवा गर्ने ।
16. रक्षा मन्त्रालय-नेपाली सेनामा रिक्त प्राविधिक सहायकरथी पदमा प्राविधिक महासेनानी योगेन्द्रबहादुर खांणलाई पदोन्नति गरि पदस्थापन गर्ने ।
17. वन तथा भू–संरक्षण मन्त्रालय-रमौली प्रतापपुर वस्ती स्थानान्तरण समितिको म्याद थप गर्ने ।
18. वन तथा भू–संरक्षण मन्त्रालय-मन्त्रालयअन्तर्गत संचालन हुने विभिन्न अस्थायी दरबन्दी स्वीकृत गर्ने ।
19. वन तथा भू–संरक्षण मन्त्रालय-हेटौडा-भरतपुर-बर्दघाट २२० के.भि. प्रसारण लाईन सवस्टेशन निर्माणार्थ वन क्षेत्रको जग्गा उपलब्ध गराउने ।
20. सङ्घीय मामिला, संविधानसभा, संसदीय व्यवस्था तथा संस्कृति मन्त्रालय-सम्वत् अध्ययन तथा सुधार कार्यदलको म्याद थप गर्ने ।
21. सङ्घीय मामिला, संविधानसभा, संसदीय व्यवस्था तथा संस्कृति मन्त्रालय-राज्य पुनर्सरचना सुझाव उच्चस्तरीय आयोगको म्याद थप गर्ने ।
22. सामान्य प्रशासन मन्त्रालय-केन्द्रीय राहदानी कार्यालयको प्रस्तावित संगठन संरचना स्वीकृत गर्ने ।
23. स्वास्थ्य तथा जनसङ्ख्या मन्त्रालय-अस्पताल विकास समितिमा अध्यक्ष मनोनयन (नरदेवी आयूर्वेद चिकित्सालय) गर्ने ।
24. स्वास्थ्य तथा जनसङ्ख्या मन्त्रालय-अस्पताल विकास समितिमा अध्यक्ष मनोनयन (सगरमाथा अञ्चल अस्पताल) गर्ने ।
25. स्वास्थ्य तथा जनसङ्ख्या मन्त्रालय-सुनौलो परिवार नेपाल र नेपाल एम्बुलेन्स सेवाले आयात गर्ने एम्वुलेन्सहरूमा एक प्रतिशत भन्सार महसुल लिई अन्य महसुल र मूल्य अभिवृद्धि कर छुट दिने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६८ साल माघ ३ गते मंगलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा देहायबमोजिम छ-
1. अर्थ मन्त्रालय-जापान सरकारले नेपाल सरकारलाई सिन्धुली बर्दिबास सडक तेस्रो खण्ड निर्माण आयोजना (Project for Construction of Sindhuli Road Section III) कार्यान्वयन गर्न उपलब्ध गराउने थप अनुदान सहायता स्वीकार गर्ने ।
2. परराष्ट्र मन्त्रालय-विभिन्न मुलुकका लागि नेपाली राजदूत (शंकरदास बैरागीसमेत) पदमा नियुक्तिका लागि सिफारिस गर्ने ।
3. पर्यटन तथा नागरिक उड्डयन मन्त्रालय-नेपाल नागरिक उड्डयन प्राधिकरणको महानिर्देशक पदमा नियुक्ति (श्री त्रीरत्न मानन्धरलाई) गर्ने ।
4. भूमिसुधार तथा व्यवस्था मन्त्रालय-धनुषा जिल्ला गुठी संचालन सहयोग समितिको कार्य अवधि २ वर्ष थप गरी समितिका पदाधिकारीहरु परिवर्तन गर्ने ।
5. विज्ञान तथा प्रविधि मन्त्रालय-अष्ट्रियामा हुने Asia and the Pacific National Liaison Officers को बैठकमा सचिवले भाग लिने ।
6. शान्ति तथा पुनर्निर्माण मन्त्रालय-माओवादी सेनाका लडाकुहरूको विवरण अदयावधिक र पुनर्वर्गीकरण कार्यको अनुगमन तथा निरीक्षण कार्यको लागि प्रयोग भएको हेलिकप्टर भाडा वापतको रकम भुक्तानी गर्ने ।
7. शान्ति तथा पुनर्निर्माण मन्त्रालय-स्वेच्छिक अवकाशमा जाने माओवादी सेनाका लडाकुहरुलाई रकम भुक्तानी गर्ने ।
8. शिक्षा मन्त्रालय-उच्च माध्यमिक शिक्षा परिषद्को परीक्षा सम्बन्धी व्यवस्थापन तथा परिषद्को काम कारवाही सम्बन्धी छानविन गर्न पूर्वसचिव जयराम गिरीको संयोजकत्वमा छानवीन समिति गठन गर्ने ।
9. सामान्य प्रशासन मन्त्रालय-निजामती सेवाको राजपत्रांकित प्रथम श्रेणीको कर्मचारीको सरूवा (श्री प्रेमकुमार राई समेत) गर्ने ।
10. सिंचाई मन्त्रालय-नयाँ दिल्लीमा आयोजना हुने 4th National Dalit Conference मा भाग लिन पठाउने (राज्यमन्त्रीलाई) ।
11. स्वास्थ्य तथा जनसङ्ख्या मन्त्रालय-परोपकार प्रसूती तथा स्त्रीरोग अस्पताल विकास समितिको अध्यक्षमा डा.प्रेमचन्द्रप्रसादलाइ मनोनयन गर्ने ।
12. सामान्य प्रशासन मन्त्रालयका सहसचिव, रा.प.प्रथम श्रेणी दुर्गानिधि शर्मालाई सुदूरपश्चिमाञ्चल क्षेत्रीय प्रशासन कार्यालयको क्षेत्रीय प्रशासक पदमा कायम मुकायम मुकरर गर्ने ।
13. गृह मन्त्रालयबाट प्राप्त "इस्लामी संघ नेपालका महासचिव फैजान अहमदको हत्याको सम्बन्धमा जाँचबुझ आयोगको प्रतिवेदन, २०६८" आवश्यक कार्यान्वयनका लागि गृह मन्त्रालयमा पठाउने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
